
Məqalədə Azərbaycan Xəzər Dəniz Gəmiçiliyi Qapalı Səhmdar Cəmiyyətində (AXDG QSC) kompleks tibbi 

müayinələr əsasında əmək fəaliyyəti üçün əks-göstərişlərin tezliyini, nozoloji strukturunu, xarakterini qiymət-

ləndirmək məqsədilə aparılmış tədqiqat işi haqqında məlumat verilmişdir. AXDG QSC-nin əməkdaşlarının peşə 

fəaliyyətinə yararsızlığına səbəb olan nozoloji formanın bütün səbəblər arasında payı və onların işçilər arasında 

yayılma səviyyəsi kimi göstəricilər hesablanmışdır. 

Tədqiqatın nəticələri göstərmişdir ki,  tibbi əks-göstərişlərin böyük qismi iki qrup patologiya – endokrin 

sistemin (əsasən şəkərli diabet) və qan dövranı sisteminin xəstəlikləri (əsasən arterial hipertenziya, ürəyin işemiya 

xəstəliyi) ilə bağlıdır. Digər siniflər üzrə xəstəliklərin tibbi əks-göstərişlər arasında payı xeyli azdır. AXDG QSC-

də  işçilər arasında əks-göstərişlərin yayılma səviyyəsi çox yüksəkdir, 1000 nəfər işçiyə 65,33±2,48 xəstəlik düşür. 

Əmək fəaliyyəti üçün tibbi əks-göstərişlərin ən çox yayıldığı müəssisə Bibiheybət Gəmi Təmiri Zavodudur (GTZ). 

Burada xəstələnmə səviyyəsi digər müəssisələrinin müvafiq göstəricilərindən statistik etibarlı dərəcədə çoxdur. 

Müəssisələr arasında tibbi əks-göstərişlərin yayılmasını formalaşdıran əsasən endokrin sistem, qan dövranı 

sistemi, göz və onun əlavə aparatının xəstəlikləridir.  

Açar sözlər: peşə patologiyası, tibbi əks-göstərişlər, qan dövranı sistemi, endokrin sistem 

Ключевые слова: профессиональная патология, медицинские противопоказания, система крово-

обращения, эндокринная система 

Dəniz Gəmiçiliyi sistemində əmək şəraiti və 

əmək funksiyası işçilərin sağlamlığının xüsusi 

tələblərə uyğun olmalıdır. Buna görə də bu 

sistemdə işçilərin işə qəbulu kompleks tibbi 

müayinədən sonra tibbi əks-göstərişlər istisna 

edildikdə həyata keçirilir [1]. Əmək fəaliyyəti 

dövründə işçilərdə yaşla və əmək şəraitinin 

təsiri ilə bağlı xronik xəstəliklər (şəkərli diabet, 

arterial hipertenziya, ürəyin işemik xəstəliyi və 

s.) yaranır və işçinin əmək qabiliyyətini məh-

dudlaşdırır, nəticədə peşəyə yararsızlıq for-

malaşır [2,3,4]. Əməyin zərərli amilləri həmin 

xəstəliklərin gedişatını ağırlaşdırır, ağırlaşma 

riskini çoxaldır [5,6]. Gəmiçilik sistemində 

işləyənlərin sağlamlığının əsas göstəricilərinin 

müasir tendensiyası profilaktik tədbirlərin 

kifayət qədər effektli olmadığını sübut edir [7]. 

Xəzər Dəniz Gəmiçiliyində apardığımız müşa-

hidələr göstərir ki, onun müxtəlif müəssisə-

lərində (Bibiheybət Gəmi Təmiri Zavodu, Zığ 

Gəmi Təmiri və Tikintisi Zavodu, Neft Donan-

ması, Nəqliyyat Donanması) xronik xəstəliklər 

nəticəsində əmək fəaliyyətinin təhlükəsiz 

davam etdirilməsi üçün tibbi əks göstərişlər 

mövcuddur [8,9,10].  

Tədqiqatın məqsədi – kompleks tibbi 

müayinələr əsasında Azərbaycan Xəzər Dəniz 

Gəmiçiliyi Qapalı Səhmdar Cəmiyyətində 

(AXDG QSC) əmək fəaliyyəti üçün əks-göstə-

rişlərin tezliyini, nozoloji strukturunu, səciy-

yələrini qiymətləndirməkdən ibarət olmuşdur. 
Tədqiqatın material və metodları. Azərbaycanda 

əmək fəaliyyəti üçün əks-göstəriş olan patologiya-

ların erkən aşkar edilməsi məqsədilə Azərbaycan 

Respublikası Səhiyyə Nazirliyi kollegiyasının 15 

may 2014-cü il tarixli 24/2 №-li qərarı ilə təsdiq 

edilmiş “İcbari tibbi müayinələrin keçirilməsi 

qaydası”, 13 dekabr 2012-ci il tarixli 46 №-li qərarı 

ilə təsdiq edilmiş “İşçilərin icbari tibbi müayinə-

lərdən keçirilməsini tələb edən zərərli və təhlükəli 

istehsalat amillərinin siyahısı”, “İşçilərin icbari tibbi 

müayinələrin keçirilməsi tələb olunan işlərin siya-

hısı” əsasında Azərbaycan Xəzər Dəniz Gəmiçiliyi 

QSC-də kompleks tibbi müayinə aparılır. Müayinə 

nəticəsində ixtisaslı həkimlər tərəfindən qoyulmuş 

diaqnozlara müvafiq Həkim-Məsləhət Komissiyası 

bir neçə variantda qərar qəbul edir. Tədqiqatda 

yuxarıda sadalanan qaydalara görə müayinə nəticə-

sinə əsasən 2022-ci ildə 9904 nəfərin profilaktik 

müayinəsi zamanı işə yararsız hesab edilən 647 

xəstənin məlumat bazasından istifadə edilmişdir. 

Peşə fəaliyyətinə yararsızlığa səbəb olan əsas xəstə-

lik XBT-10-a müvafiq kodlaşdırılmış və aşağıdakı 

göstəricilər hesablanmışdır: 

− Peşə yararsızlığına səbəb olan nozoloji for-

manın (Xi) bütün səbəblər (X) arasında payı (%) 

=Xi×100/X 

− Peşə yararsızlığına səbəb olan nozoloji forma-

nın (Xi) işçilər arasında yayılma səviyyəsi 

(‰)=Xi×1000/N 

Bu göstəricilər nisbi kəmiyyət olduğu üçün 

onların orta xətası keyfiyyət əlamətlərinin statistikası 

metodu ilə hesablanmışdır. Göstəricilərin orta xətası 

və 95% etibarlıq intervalı həm AXDG QSC üzrə, 

həm də onun strukturuna daxil olan iri müəssisələr 

üzrə (Xəzər Dəniz Neft Donanması –XDND, Dəniz 

Nəqliyyatı Donanması – DND,  Zığ Gəmi Təmiri və 

Tikintisi zavodu – Zığ GTTZ, Bibiheybət Gəmi 

Təmiri zavodu – Bibiheybət GTZ) hesablanmışdır. 

Müəssisələrin göstəricilərin səviyyəsinə görə fərqi χ
2
 

meyarı ilə qiymətləndirilmişdir [11]. Fərqin statistik 

əhəmiyyətinin kritik həddi ≤0,05 qəbul edilmişdir. 

Tədqiqatın nəticələri. Azərbaycan Xəzər 

Dəniz Gəmiçiliyi QSC-nin əməkdaşların peşə 

fəaliyyəti üçün əks-göstərişlərinin nozoloji 

səbəbləri üzrə bölgüsü birinci cədvəldə veril-

mişdir. Göründüyü kimi, tibbi əks-göstərişlərin 

böyük qismi iki qrup patologiya – endokrin 

sistemin (əsasən şəkərli diabet) və qan dövranı 

sisteminin (əsasən arterial hipertenziya, ürəyin 

işemiya xəstəliyi) xəstəlikləri ilə bağlıdır (mü-

vafiq olaraq 34,62±1,87% və 27,51±1,75%). 

Digər siniflər üzrə xəstəliklərin tibbi əks-göstə-

rişləri arasında payı xeyli azdır (≤6,64±0,97%), 

amma bir-birindən statistik əhəmiyyətli fərq-

lənirlər (p<0,05). Bu qrup patologiyalardan 

xüsusi çəkisi ən az olanı dəri və dərialtı toxu-

manın xəstəlikləri (1,23±0,43%; 95% etibarlıq 

intervalı 0,38 – 2,08%), nisbətən çox olan isə 

göz və onun əlavə aparatının xəstəlikləridir 

(6,64±0,97%; 95% etibarlıq intervalı 4,72-

8,56%). 

 
Cədvəl 1. Azərbaycan Xəzər Dəniz Gəmiçiliyi QSC-də əməkdaşlarının peşə fəaliyyəti üçün  

əks-göstərişlərin nozoloji səbəblərə görə bölgüsü (cəmə görə %), n=9904 

 

Əks göstərişlərin nozoloji səbəbləri 

(XBT-10-un sinifləri) 

İşə yararsız 

hesab edilən 

xəstə sayı 

%±m 95% etibarlıq 

intervalı 

Yenitörəmələr 12 1,85±0,53 0,81 – 2,89 

Qan, qanyaradıcı orqanların xəstəlikləri və immun 

mexanizmin prosesə cəlb olunması ilə gedən müxtəlif 

patologiyalar 14 2,16±0,57 1,04 – 3,28 

Endokrin sistemin xəstəlikləri, maddələr mübadiləsi və 

qidalanma pozğunluqları 224 34,62±1,87 30,95 – 38,28 

Psixika və davranış pozulmaları 13 2,01±0,55 0,92 – 3,09 

Sinir sistemi xəstəlikləri 35 5,41±0,88 3,66 – 7,15 

Göz və gözün əlavə aparatının xəstəlikləri 43 6,64±0,97 4,72 – 8,56 

Qulaq və məməyəbənzər çıxıntının xəstəlikləri 20 3,09±0,68 1,75 – 4,42 

Qan dövranı sistemi xəstəlikləri 178 27,51±1,75 24,07 – 30,95 

Tənəffüs sistemi xəstəlikləri 15 2,32±0,59 1,15 – 3,47 

Həzm sisteminin xəstəlikləri 21 3,24±0,69 1,88 – 4,61 

Dəri və dərialtı toxumanın xəstəlikləri 8 1,23±0,43 0,38 – 2,08 

Sümük-əzələ sisteminin və birləşdirici toxumanın 

xəstəlikləri 28 4,33±0,79 2,75 – 5,89 

Sidik-cinsiyyət sisteminin xəstəlikləri  20 3,09±0,68 1,75 – 4,42 

Travmalar, zədələnmələr və xarici səbəblərin təsirinin 

bəzi digər nəticələri 16 2,47±0,61 1,27 – 3,66 

Cəmi  647 100,0 ─ 

Cədvəl 2. Azərbaycan Xəzər Dəniz Gəmiçiliyi QSC-nin əməkdaşlarında peşə fəaliyyəti üçün  

əks-göstərişlərin nozoloji səbəblərinin tezliyi (müayinə edilənlərin hər 1000 nəfərinə görə) 

 
Əks-göstərişlərin nozoloji səbəbləri 

(XBT-10-un sinifləri) 

1000 nəfərə 

görə 

Yenitörəmələr 1,21±0,35 

Qan, qanyaradıcı orqanların xəstəlikləri və immun mexanizmin prosesə cəlb olunması 

ilə gedən müxtəlif patologiyalar 

1,41±0,38 

Endokrin sistemin xəstəlikləri, maddələr mübadiləsi və qidalanma pozulmaları 22,61±1,49 

Psixika və davranış pozulmaları 1,31±0,36 

Sinir sistemi xəstəlikləri 3,53±0,59 

Göz və gözün əlavə aparatının xəstəlikləri 4,34±0,66 

Qulağın və məməyəbənzər çıxıntının xəstəlikləri 2,01±0,45 

Qan dövranı sistemi xəstəlikləri 17,97±1,33 

Tənəffüs sistemi xəstəlikləri 1,51±0,39 

Həzm sisteminin xəstəlikləri 2,12±0,46 

Dəri və dərialtı toxumanın xəstəlikləri 0,81±0,28 

Sümük-əzələ sisteminin və birləşdirici toxumanın xəstəlikləri 2,82±0,53 

Sidik-cinsiyyət sisteminin xəstəlikləri  2,02±0,45 

Travmalar, zədələnmələr və xarici səbəblərin təsirinin bəzi digər nəticələri 1,61±0,40 

Cəmi  65,33±2,48 

 

 

Peşə fəaliyyəti üçün əks-göstəriş olan xronik 

xəstəliklərin AXDG-də işçilər arasında yayılma 

səviyyəsi 2-ci cədvəldə göstərilmişdir. Birinci 

növbədə diqqəti cəlb edən odur ki, bu patolo-

giyanın ümumu yayılma səviyyəsi çox yüksək-

dir, 1000 nəfər işçiyə 65,33± 2,48 xəstəlik 

düşür. Yayılma səviyyəsinə görə birinci beş yeri 

ardıcıllıqla endokrin sistemi (22,61±1,49‰), 

qan dövranı sistemi (17,97±1,33‰), göz və 

onun əlavə aparatının (4,34±0,66‰), sinir sis-

teminin (3,53±0,59‰), sümük əzələ sisteminin 

(2,82±0,53‰) xəstəlikləri tuturlar. 

3-cü cədvəldə AXDG QSC-nin fərqli fəa-

liyyət sahəsi və əmək şəraiti olan 4 iri müəssi-

səsində (Xəzər Dəniz Neft və Dəniz Nəqliy-

yatı Donanmaları –XDND və DND; Zığ 

Gəmi Təmiri və Tikintisi və Bibiheybət Gəmi 

Təmiri zavodları – Zığ GTTZ, Bibiheybət 

GTZ) əməkdaşlar arasında əmək fəaliyyəti 

üçün tibbi əks-göstəriş olan xronik xəstəliklə-

rin yayılması barədə məlumat əks etdirilmiş-

dir. XDND və DND-də göstəricinin ümumi 

səviyyəsi (64,7±3,9 və 58,2±5,5‰) bir-birin-

dən əhəmiyyətli fərqlənmir (p>0,05), AXDG 

QSC-nin ümumi göstəricisinə (65,33±2,48‰) 

yaxındır (p>0,05). Xronik xəstəliklərin müx-

təlif sinifləri üzrə tibbi əks-göstərişlərin yayıl-

ma səviyyəsinin müqayisəsi də əhəmiyyətli 

fərq aşkar etməyə əsas vermir. 

Əmək fəaliyyəti üçün tibbi əks-göstəriş-

lərin ən çox yayıldığı müəssisə Bibiheybət 

GTZ-dur (129,2±9,8‰). Burada göstəricinin 

səviyyəsi digər müəssisələrinin müvafiq 

göstəricilərindən, o cümlədən Zığ GTTZ-nun 

göstəricisindən əhəmiyyətli çoxdur (P≤0,01). 

Müəssisələrdə tibbi əks göstərişlərin yayılma-

sını formalaşdıran əsasən endokrin sistem 

(23,7±2,4‰; 24,6±3,6‰; 32,9±5,7‰ və 

34,4±5,3‰), qan dövranı sistemi 

(17,3±2,1‰; 15,6±2,9‰; 23,6±4,8‰ və 

36,1±5,4‰), göz və onun əlavə aparatının 

(3,8±0,9‰; 2,8±1,2‰; 7,2±2,7‰ və 

9,4±2,8‰) xəstəlikləridir. Digər qrup xəstə-

liklərlə bağlı tibbi əks-göstərişlərin tezliyinin 

fərqi statistik əhəmiyyət kəsb etmir (p>0,05). 

Beləliklə, AXDG-də işçilərin əmək fəa-

liyyəti üçün tibbi əks-göstəriş geniş yayıl-

mışdır, onun müəssisələrində fərqli səviyyə-

dədir, əsasən iki qrup (endokrin və qan döv-

ranı sistemləri) patologiyalarla bağlıdır.  

Cədvəl 3. Azərbaycan Xəzər Dəniz Gəmiçiliyi QSC-də  müxtəlif bölmələrinin əməkdaşlarında  

peşə fəaliyyəti üçün əks-göstərişlərin nozoloji səbəblərinin tezliyi  

(müayinə edilənlərin hər 1000 nəfərinə görə) 

 

Əks-göstərişlərin nozoloji səbəbləri 

(XBT-10-un sinifləri) 
XDND DND 

Zığ  

GTTZ 

Bibiheybət 

GTZ 

Yenitörəmələr 1,5±0,6 1,1±0,7 1,0±1,0 1,7±1,2 

Qan, qanyaradıcı orqanların xəstəlikləri 

və immun mexanizmin prosesə cəlb 

olunması ilə gedən patologiyalar 1,3±0,5 1,1±0,7 3,1±1,7 2,5±1,4 

Endokrin sistem xəstəlikləri, maddələr 

mübadiləsi və qidalanma pozulmaları 23,7±2,4 24,6±3,6 32,9±5,7 34,4±5,3 

Psixika və davranış pozulmaları 1,3±0,5  4,1±2,0 3,4±1,7 

Sinir sistemi xəstəlikləri 3,6±0,9 2,2±1,1 5,1±2,2 9,4 ±2,8 

Göz və gözün əlavə aparatının xəstəlikləri 3,8±0,9 2,8±1,2 7,2±2,7 9,4±2,8 

Qulağın və məməyəbənzər çıxıntının 

xəstəlikləri 1,3±0,5 2,8±1,2 3,1±1,7 6,0±2,2 

Qan dövranı sistemi xəstəlikləri 17,3±2,1 15,6±2,9 23,6±4,8 36,1±5,4 

Tənəffüs sistemi xəstəlikləri 1,3±0,5 0,5±0,5 4,1±2,0 3,4±1,7 

Həzm sistemi xəstəlikləri 2,0±0,7 1,7±0,9 2,0±1,4 6,8±2,4 

Dəri və dərialtı toxumanın xəstəlikləri 0,7±0,4 0,5±0,5 2,0±1,4 1,7±1,2 

Sümük-əzələ sisteminin və birləşdirici 

toxumanın xəstəlikləri 3,3±0,9 2,2±1,1 3,1±1,7 6,8±2,4 

Sidik-cinsiyyət sisteminin xəstəlikləri  2,3±0,7 1,6±0,9 3,1±1,7 3,4±1,7 

Travmalar, zədələnmələr və xarici 

səbəblərin təsirinin bəzi digər nəticələri 1,3±0,5 1,1±0,7 3,1±1,7 3,4±1,7 

Cəmi  64,7±3,9 58,2±5,5 97,8±9,5 129,2±9,8 

 
Qeyd: XDND – Xəzər Dəniz Neft Donanması, DND – Dəniz Nəqliyyatı Donanması, Zığ GTTZ – Zığ Gəmi Təmiri və 

Tikintisi Zavodu, Bibiheybət GTZ –  Bibiheybət Gəmi Təmiri Zavodu 

 

Müzakirə. Ədəbiyyatda gəmiçilik siste-

mində sağlamlıqla bağlı peşə yararsızlığının 

yaranmasına dair məlumatlar azdır. Rusiyanın 

Saxalin bölgəsində dənizçilərin profilaktik 

müayinəsində aşkar edilmiş peşə yararsızlığı 

hadisələrinin tezliyi 8,74±1,1‰ olmuşdur, 

qan dövranı sistemi xəstəlikləri ilə bağlı gös-

tərici 4,99±1,6‰ təşkil etmişdir [3]. Fransada 

[4] 12 ildə 2392 dənizçi peşə fəaliyyəti üçün 

yararsız hesab edilmişdir, 1000 nəfərə görə 

göstərici 2,5-5,8 intervalında dəyişmişdir. 

Ölkənin Brest koqortası üçün göstərici xeyli 

çox (106‰) olmuşdur [5]. Bizim müşahi-

dəmizdə XDND və DND üzrə müvafiq olaraq 

peşə fəaliyyəti üçün əks göstərişlərin tezliyi 

64,7±3,9 və 58,2±5,5‰ təşkil etmişdir. 

Göründüyü kimi, XDND və DND-də əmək-

daşlarının peşə yararsızlığı Saxalin dənizçiləri 

ilə müqayisədə 5 dəfədən çox yüksək, amma 

Fransanın Brest koqortası ilə müqayisədə  

1,6-1,8 dəfə aşağı səviyyədədir. 

AXDG QSC-də peşə fəaliyyəti üçün əks-

göstərişin yayılmasının ən mühüm fərqli 

xüsusiyyəti olur ki, burada əsas nozoloji 

səbəb endokrin sistem xəstəlikləridir (əsasən 

şəkərli diabet); onlarla bağlı göstəricinin 

səviyyəsi 22,61±1,49‰ olmuşdur. Bu, durum 

həm şəkərli diabetin yayılmasının çoxalması, 

həm də işə qəbul zamanı şəkərli diabetə görə 

müayinənin aparılması ilə bağlı ola bilər. 

 

Nəticələrdən çıxarış 
1. Azərbaycan Xəzər Dəniz Gəmiçiliyi 

QSC-də əməkdaşların peşə fəaliyyəti üçün 

tibbi əks-göstərişlərinin yayılma səviyyəsi 

65,33±2,48‰ təşkil edir və müxtəlif gə-

miçilik müəssisələrində bir-birindən əhəmiy-

yətli dərəcədə fərqlənir (Xəzər Dəniz Neft 

Donanmasında 64,7±3,9‰, Dəniz Nəqliyyatı 

Donanmasında 58,2±5,5‰, Zığ Dəniz Təmir 

Tikinti Zavodunda 97,8±9,5‰, Bibiheybət 

Gəmi Təmiri Zavodunda 129,2±9,8‰). 

2. Peşə fəaliyyəti üçün tibbi əks-göstəriş-

lər əksər hallarda endokrin (bütün hadisələrin 

34,62±1,87%) və qan dövranı (27,51±1,75%) 

sistemi xəstəlikləri ilə əlaqədər olur. 

РАСПРОСТРАНЁННОСТЬ МЕДИЦИНСКИХ ПРОТИВОПОКАЗАНИЙ ДЛЯ 

ПРОФЕССИОНАЛЬНОЙ ДЕЯТЕЛЬНОСТИ В ЗАКРЫТОМ АКЦИОНЕРНОМ ОБЩЕСТВЕ – 

АЗЕРБАЙДЖАНСКОЕ КАСПИЙСКОЕ МОРСКОЕ ПАРОХОДСТВО 

Резюме. В статье представлены результаты исследования, проведенного для оценки частоты, 

нозологической структуры и особенностей медицинских противопоказаний для профессиональной 

деятельности в Закрытом Акционерном Обществе – Азербайджанское Каспийское Морское 

Пароходство (ЗАО AКМП) на основе комплексных медицинских обследований. Были рассчитаны 

такие показатели, как доля нозологической формы, вызывающей профессиональную непригодность, 

среди всех причин, а также уровень распространённости этой нозологической формы среди 

работников ЗАО AКМП. 

Результаты исследования показали, что большая часть медицинских противопоказаний связана с 

двумя группами патологий – заболеваниями эндокринной системы (главным образом, сахарным 

диабетом) и системой кровообращения (преимущественно артериальная гипертензия и ишемическая 

болезнь сердца). Вклад заболеваний других классов в общую структуру медицинских противопо-

казаний значительно ниже. Уровень распространённости противопоказаний среди сотрудников ЗАО 

AКМП очень высок и составляет 65,33±2,48 случаев на 1000 работников. Предприятие с наибольшим 

уровнем распространённости медицинских противопоказаний – Бибиэйбатский Судоремонтный 

Завод, где этот показатель значительно выше, чем на других предприятиях.  

 

 

THE PREVALENCE OF MEDICAL CONTRAINDICATIONS FOR OCCUPATIONAL ACTIVITY 

Summary. This article presents the findings of a study assessing the frequency, nosological structure, and 

characteristics of medical contraindications for occupational activity in the Azerbaijan Caspian Shipping 

Closed Joint-Stock Company (CJSC) based on comprehensive medical examinations. Indicators such as the 

proportion of the nosological form causing occupational incapacity among all causes and the prevalence 

among employees of Azerbaijan Caspian Shipping CJSC were calculated. 

The results of the study indicate that the majority of medical contraindications belong to two groups of 

pathologies – endocrine system diseases (mainly diabetes mellitus) and circulatory system diseases (mainly 

arterial hypertension and ischemic heart disease). The contribution of diseases from other classes to the 

overall medical contraindications is significantly lower. The prevalence of these contraindications among 

employees of Azerbaijan Caspian Shipping CJSC is quite high, with 65.33±2.48 cases per 1,000 employees. 

The enterprise with the highest prevalence of medical contraindications is the Bibiheybat Ship Repair Yard. 

The primary factors contributing to the prevalence of medical contraindications across different company 

units are endocrine disorders, circulatory system diseases, and ocular conditions. 

